
Maqolada tayyorlanayotgan mutaxassislarning kompetentliligini aniqlash mezonlari, uni 

shakllantirishga ta‟sir etuvchi asosiy omillar, jumladan talabalarni mustaqil o„quv ishlarini 

ahamiyati keltirilgan.  

 

V state privedenы kriteriy opredelyayuщie kompetentnosti podgotavlivaemыx 

spesialistov faktorov, vliyayuщix na yeyo formulirovaniya, v chastnosti znacheniya 

samostoyatelnoy uchebnoy rabotы studentov.  

 

In the article is presented, the criterion determining the competence of specialists 

trained factors influencing its formulation, in particular the values of students' independent 

educational work. 

 

Kompetentlik atamasi lotincha “competo” so„zidan olingan bo„lib, “erishyapman, 

munosibman” degan ma‟noni anglatadi xamda ma‟lum sohadan xabardorligini, bilishini va 

tajribaga ega ekanligini bildiradi [1]. 

Rus olimlari E.Zeer, D.Zavodchikovlar “kompetentlik” atamasiga mutaxassisning o„z 

faoliyatini samarali tashkil kilishga karatilgan hattiharakatlar yigindisi deb karashadi [2]. Ogayo 

shtati universiteti olimlari “kompetentlik” tushunchasini shaxsning ma‟lum sohada samarali 

ishlashi uchun kerak bo„lgan ko„nikma va malakalar to„plami deb hisoblaydilar [3]. 

Ushbu sohaning yetakchi tadkikotchilaridan biri bo„lgan amerika olimi R.Meyers 

“kompetentlik - bo„lajak mutaxassisning qandaydir ma‟lum kriteriylarga javob berishi emas, 

balki uni ishlab chikarishda ko„llab, isbotlay olishidir” - degan xulosani beradi [3]. 

Rus olimasi M.M.Shalashovaning fikricha mutaxassisning kompetentligi uning 

integrallashgan shaxsiy xususiyati bo„lib, xayotda va ish faoliyatida yuzaga keladigan 

muammolarni o„z bilimi, tajribasi va shaxsiy iqtidori asosida hal kila olish kobiliyati 

tushuniladi [4]. Odatda ishlab chikarishda mutaxassisning kompetentligi kuyidagi 

ko„rsatkichlarga qarab aniqlanadi: - kasbiy layoqatlilik; 

- o„z sohasini yaxshi bilishi; 

- kasbiy malakasini muntazam oshirib borishi; 

- o„z ustida ishlab borishi; 

- o„zining qabul qilgan qarorlariga ma‟sulligi. 

Oliy ta‟lim muassasalarida (OTM) bo„lajak mutaxassisni kompetentligini aniqlash 

nixoyatda muhim masala sanaladi. Chunki bo„lajak mutaxassisning ishlab chikarishda faoliyat 

yuritishi uning kompetentligi bilan chambarchas bog„liqdir. Hozirgi vaqtda Rossiya va 

ayrim qo„shni davlatlar OTMlarida talabani mutaxassis sifatida shakllanganlik darajasini 

uning o„qish davridagi faoliyatini kompleks baholash orqali amalga oshirish taklif qilinmokda. 

Bu holda talabaning quyidagi ishlardagi ishtiroki hisobga olinadi: 

- kurs ishlari ximoyasi natijasi; 

- bitiruv malakaviy ish ximoyasi natijasi; 

- talabaning ilmiy-tadkikot ishlardagi ishtiroki; 

- talabaning turli tanlov, ko„rgazma va boshka yig„inlardagi 

qatnashuvi; 

- pedagogik va ishlab chiqarish amaliyot yakunlari; 

- talabaning fan olimpiadalari, respublika va xalkaro konferensiyalar, ilmiy 

seminarlardagi ishtiroki va erishgan natijalari; 

- talaba sport va boshka sohalarda erishgan yutuqlari. 

Yukoridagi ko„rsatkichlarni kompleks baholash natijasida 

bitiruvchi talabaning kompetentligini aniqlash mumkin deb hisoblanadi. 

         Bizning ko„p yillik kuzatishlarimiz shuni ko„rsatmoqdaki, 

“kompetentlik” tushunchasi shaxsning kasbiy va shaxsiy xususiyatlari 

bo„lib, egallagan bilim, ko„nikma va malakalarini amaliyotda qo„llay olishi hamda 

qo„yilgan muammo va vazifalarni mustakil hal qilish layoqatiga ega ekanligi bilan tavsiflanishi 

lozim bo„ladi. U o„zida bitiruvchiningmustaqil va ijodiy ishlash qobiliyatlarini 

mujassamlashtiradi. 

Kompetentlikni shakllantirishda asosiy o„rinni talabalar mustakil ishlari egallaydi. 

Chunki bo„lajak mutaxassis faqat bilim va ko„nikmaga 

ega bo„libgina kolmay, uni amalda qo„llay olishi talab qilinadi. Bunga esa 

ta‟lim jarayonida talabalarni muammoli topshiriq va vazifalarni 

mustaqil holda hal qilishga o„rgatish orqali erishish mumkindir [5]. 

Hozirgi kunda Respublikamizning tayanch OTMlarida oliy ta‟lim 

muassasasi bitiruvchilarining kompetentligini aniklash mezonlarini 

ishlab chikish yuzasidan ayrim ishlar boshlab yuborildi. Shuni alohida 

ta‟kidlab o„tish lozimki, bo„lajak mutaxassisning kompetentligini 

shakllantirishda malakaviy amaliyotlarning o„rni xam benihoya kattadir. 

Shuning uchun OTM larda malakaviy amaliyotlarning o„quv dasturlarini 

qayta ko„rib chiqish va uni samaradorligini oshirish masalalarini hal 

etish zarur hisoblanadi. 

Oliy ta‟lim muassasasining bitiruvchisi amaldagi DTS talablariga ko„ra ma‟lum o„quv 

fanlari bo„yicha davlat attestatsiyasi, bakalavr uchun bitiruv ishi yoki magistr uchun 

dissertatsiya ximoyasini o„z ichiga oladi. Davlat attestatsiyasi komissiyalari yuqoridagilarni 

hisobga olgan holda bitiruvchilarga kvallifikatsiya berish to„g„risida qaror chiqaradi. Ammo bu 

ko„rsatkichlarni bitiruvchining kompetentlik darajasini aniqlashda yetarli emasligini ko„pchilik 

tan olmoqda. Ikkinchi tomondan kompetentlilik ko„p jihatdan shaxsning intellektual-

psixologik hususiyatlari bilan chambarchas bog„lik bo„ladi. Shu sababli bizning fikrimizcha 

OTMlarda fan bo„yicha talabalarning kompetentligini aniqlashda quyidagi mezonlar ham 

inobatga olinishi maqsadga muvofiq bo„ladi: 

- talabaning fan bo„yicha egallagan bilimi, ko„nikmasi va malakasini amalda qo„llay olishi; 

- intellektual qobiliyati; 

- psixologik hususiyatlari; 

- muammoni mustaqil hal qila olishi; 

- yangiliklarga intiluvchanligi; 

- o„z ustida ijodiy ishlashi; 

- o„z fikrini ayta olishi va himoya qilishi. 

Ushbu mezonlar fan bo„yicha talabalarni kompetentlilik 

darajalarini ishlab chiqishda tayanch OTMlar kafedralari tomonidan 

e‟tiborga olinishi kerak bo„ladi. Bundan tashqari, oliy ta‟lim tizimida 

faoliyat yuritayotgan professor-o„qituvchilar bo„lajak mutaxasislarni 

tarbiyalashda asosiy o„rinni mustaqil ta‟lim egallashlarini 

unutmasliklari lozim. Chunki, talaba mustaqil holda shug„ullanganda va o„z 

ustida ishlaganda bilimni chuqur o„zlashtirishi mumkin. Mustaqil ishlash 

jarayonida talabada ishga ijodiy qiziqish paydo bo„ladi, u faollashadi. 

Shu sababli ta‟lim berishda o„quv materialining ma‟lum qismini talaba 

mustaqil ishi sifatida rejalashtirish maqsadga muvofiqdir. Natijada 

talabalarda kompetentlilikni shakllantirish uchun zamin yaratiladi. 

